
cións procede darlle publicidade ó baremo defi-
nitivo.

En consecuencia, esta dirección xeral

DISPÓN:

Primeiro.-Facer pública na Consellería de Edu-
cación e Ordenación Universitaria e nas delegacións
provinciais, a partir do día seguinte da publicación
desta resolución no Diario Oficial de Galicia, as
puntuacións definitivas dos baremos establecidos na
Orde do 16 de xullo de 2002.

Segundo.-Contra estas puntuacións poderá inter-
poñerse recurso de alzada, no prazo dun mes, contado
desde o día seguinte ó da súa publicación, ante o
conselleiro de Educación e Ordenación Univer-
sitaria.

Santiago de Compostela, 11 de decembro de 2002.

Severino Somoza Gómez
Director xeral de Persoal

Resolución do 11 de decembro de 2002,
da Dirección Xeral de Persoal, pola que
se anuncia a publicación das puntuacións
definitivas da fase de concurso dos pro-
cedementos selectivos de acceso ó corpo
de profesores de ensino secundario, arti-
go 15 da Lei de medidas, na especia-
lidade de psicoloxía e pedagoxía.

De conformidade coa base común 7.1 da Orde de
11 de xullo de 2002 pola que se convocaban pro-
cedementos selectivos de acceso ó corpo de pro-
fesores de ensino secundario artigo 15 da Lei de
medidas, na especialidade de psicoloxía e peda-
goxía, establece que a valoración dos méritos pre-
sentados polos aspirantes será efectuada, en nome
dos tribunais, por unha comisión integrada por fun-
cionarios da Consellería de Educación e Ordenación
Universitaria. Publicada a lista provisional e resoltas
as reclamacións procede darlle publicidade ó baremo
definitivo.

En consecuencia, esta dirección xeral

DISPÓN:

Primeiro.-Facer pública na Consellería de Edu-
cación e Ordenación Universitaria e nas delegacións
provinciais, a partir do día seguinte da publicación
desta resolución no Diario Oficial de Galicia, as
puntuacións definitivas dos baremos establecidos na
Orde do 11 de xullo de 2002.

Segundo.-Contra estas puntuacións poderá inter-
poñerse recurso de alzada, no prazo dun mes, contado
desde o día seguinte ó da súa publicación, ante o
conselleiro de Educación e Ordenación Univer-
sitaria.

Santiago de Compostela, 11 de decembro de 2002.

Severino Somoza Gómez
Director xeral de Persoal

VI. ANUNCIOS
a) DA ADMINISTRACIÓN

AUTONÓMICA
CONSELLERÍA DE POLÍTICA
TERRITORIAL, OBRAS PÚBLICAS
E VIVENDA

Resolución do 29 de novembro de 2002,
da Dirección Xeral de Obras Públicas,
pola que se fai público o acordo do Con-
sello da Xunta de Galicia polo que se
aproba definitivamente o plan denomi-
nado Plan Sectorial da Rede Viaria de
Ferrol, Fene, Neda, Narón, Ares, Mugar-
dos e Cabanas como Plan sectorial de
incidencia supramunicipal para os efectos
previstos na Lei 10/1995, do 23 de novem-
bro, de ordenación do territorio de Gali-
cia.

Antecedentes:
1. Por acordo do Consello da Xunta de Galicia

do 19 de xullo de 2001 declarouse:
-A incidencia supramunicipal do Plan Sectorial

da Rede Viaria de Ferrol, Fene, Neda, Narón, Ares,
Mugardos e Cabanas.
-Que fose a Dirección Xeral de Obras Públicas

o órgano competente para a tramitación do expe-
diente.
-Que as determinacións contidas no plan sectorial

vincularán ó planeamento urbanístico dos concellos
afectados.
2. Con data 3 de agosto de 2001 sométese o plan

sectorial ó trámite de audiencia dos concellos
afectados.
3. No Diario Oficial de Galicia do 14 de agosto

de 2001 publícase a resolución da Dirección Xeral
de Obras Públicas pola que se somete a información
pública durante dous meses o Plan Sectorial da Rede
Viaria de Ferrol, Fene, Neda, Narón, Ares, Mugardos
e Cabanas.
4. Con data 9 de xullo de 2002, a Dirección Xeral

de Urbanismo, da CPTOPV, emite informe favorable
desde o punto de vista da ordenación do territorio,
por proposta de aprobación técnica do plan sectorial,
remitida en data 6 de xuño de 2002 pola Dirección
Xeral de Obras Públicas.
O Consello da Xunta de Galicia, na súa reunión

do 19 de setembro de 2002, acordou:
1. Aprobar definitivamente o plan denominado

Plan Sectorial da Rede Viaria de Ferrol, Fene, Neda,
Narón, Ares e Mugardos, coas seguintes modifica-
cións e propostas consecuencia da análise dos infor-
mes, observacións e alegacións presentadas durante
a fase de exposición pública:
-O trazado definitivo da vía de acceso ó porto exte-

rior queda pendente do estudio de alternativas e
conclusións ás que chegue o estudio informativo
denominado EI-4-LC-09 acceso terrestre á amplia-
ción do porto de Ferrol en Cabo Prioriño que desen-

volve, na actualidade, a Demarcación de Estradas
do Estado en Galicia.

-O trazado definitivo da Ronda Oeste de Fene que-
da pendente do estudio que na actualidade está
redactando a CPTPOPV, o cal recollerá unha solu-
ción consensuada cos principais entes implicados.

-Apróbase o trazado da vía de conexión A-9 coa
C-642, se ben a súa denominación pasa a ser de
estrada convencional con accesos controlados. A par-
ticularidade de accesos controlados considérase fun-
damental para a seguridade vial nas estradas colec-
toras das zonas urbanas. Queda pendente de defi-
nición en posteriores estudios de detalle realizados
para desenvolve-la presente vía (sexa estudio infor-
mativo ou proxecto de trazado), ou ben, dentro do
propio PXOU de Neda (en fase de redacción), a
materialización do control de accesos.

-Calquera actuación que afecte as vías aprobadas
no presente plan deberá incluír entre a súa docu-
mentación a correspondente xustificación da súa
compatibilidade co plan sectorial, mediante anexo,
onde non só se estableza a afección sobre a rede
proposta no plan sectorial, senón tamén que a capa-
cidade da rede viaria é suficiente para absorbe-la
planificación urbanística proposta, debendo de esta-
blecerse reserva de solo para novas vías, se a capa-
cidade fose insuficiente.

2. As determinacións contidas no Plan Sectorial
da Rede Viaria de Ferrol, Fene, Neda, Narón, Ares,
Mugardos e Cabanas vincularán o planeamento urba-
nístico dos concellos afectados, os cales deberán
adaptalas dentro dos prazos que para tal efecto nel
se determinen.

3. Declara-la utilidade pública dos bens afectados
polo plan sectorial para os efectos expropiatorios.

Santiago de Compostela, 29 de novembro de 2002.

Agustín Hernández-Fernández de Rojas
Director xeral de Obras Públicas

CONSELLERÍA DE EDUCACIÓN
E ORDENACIÓN UNIVERSITARIA

Resolución do 25 de novembro de 2002,
da Secretaría Xeral da Consellería de
Educación e Ordenación Universitaria,
pola que se fai pública a adxudicación
de varios contratos de subministración.

En cumprimento do previsto no artigo 93 do texto
refundido da Lei 13/1995, do 18 de maio, de con-
tratos das administracións públicas, faise público
que o secretario xeral, actuando en nome do con-
selleiro de Educación e Ordenación Universitaria,
por delegación de atribucións segundo a Orde do
21 de xuño de 1996, acordou darlle publicidade
ás adxudicacións que se indican de seguido:

Contratación da subministración de material infor-
mático para ciclos formativos de centros docentes
dependentes desta consellería. Expediente 1/02SU.

Lote 1:
Adxudicatario: Softgal, Servicios de Software de Gali-
cia, S.A.
Orzamento: 105.000 A.
Contratación da subministración sucesiva de

mesas de ordenador bipersoais para centros docentes
dependentes desta consellería. Expediente 8/02SU.
Lote 1:
Adxudicatario: Federico Giner, S.A.
Orzamento: 211.874 A
O que se fai público para os efectos do previsto

no artigo 93 do texto refundido da Lei de contratos
das administracións públicas.
Santiago de Compostela, 25 de novembro de 2002.

Máximo García Serrano
Secretario xeral da Consellería de Educación

e Ordenación Universitaria

Resolución do 11 de decembro de 2002 pola
que se anuncian, polo sistema de concurso
de procedemento aberto, as obras de amplia-
ción do Conservatorio Superior de Música
de Vigo (Pontevedra) (36016085).

1. Entidade adxudicadora: Xunta de Galicia.
a) Organismo: Consellería de Educación e Orde-

nación Universitaria.
b) Dependencia que tramita: Secretaría Xeral.

Subdirección Xeral de Construccións e Equipa-
mento.
2. Obxecto do contrato.
a) Descrición do obxecto: ampliación do Conser-

vatorio Superior de Música.
b) Lugar de execución: Vigo (Pontevedra).
c) Prazo de execución: 4 meses.
d) Nº de expediente: SXCE 11/02/O.
3. Tramitación, procedemento e forma de adxu-

dicación.
a) Tramitación: ordinaria.
b) Procedemento: aberto.
c) Forma: concurso.
4. Orzamento base de licitación.
Importe total: 416.974,55 euros.
5. Garantías.
Provisional: ver prego.
6. Obtención de documentación e información.
6.1. Información.
a) Entidade: Consellería de Educación e Orde-

nación Universitaria (Oficina de Información).
b) Enderezo: edificio administrativo San Caetano,

s/n, e delegacións provinciais da Consellería de Edu-
cación e Ordenación Universitaria.
6.2. Documentación.
a) Teléfono: 981 59 07 11.
b) Enderezo: Rúa Nova, 19 Santiago de Compostela

(A Coruña).

Exposición de motivos 

Os planes sectoriais de estradas configúranse cunha dobre natureza. 

Por unha parte, trátase dos instrumentos técnicos e xurídicos de desenvolvemento da 
planificación en materia de estradas (e, en particular, do Plan Director de Estradas de 
Galicia), no ámbito da administración autonómica e das entidades locais de Galicia, con 
respecto á rede de estradas da que son titulares, segundo os define o artigo 13 da Lei 
8/2013, do 28 de xuño, de Estradas de Galicia. 

Por outra parte, como tamén indica o antedito artigo, os plans sectoriais de estradas 
tamén poderán ter a consideración de plan sectorial de incidencia supramunicipal, 
segundo o disposto na Lei 10/1995, do 23 de novembro, de Ordenación do Territorio, 
cando así os cualifique o Consello da Xunta de Galicia. 

Nese caso, os plans sectoriais de estradas prevalecerán sobre a ordenación 
urbanística nos aspectos relativos ao sistema viario e de comunicacións. A estes 
efectos, as súas determinacións vincularán ao planeamento das entidades locais, que 
haberán de adaptarse a elas no prazo dun ano dende a data da súa aprobación e, en 
todo caso, na primeira modificación ou revisión do planeamento urbanístico. 

En consecuencia, e segundo o establecido no artigo 23 da Lei 10/1995, do 23 de 
novembro, de Ordenación do Territorio, é preciso que os plans sectoriais de estradas 
que sexan declarados de incidencia supramunicipal inclúan as determinacións do 
planeamento local que teñan que ser modificadas como consecuencia da súa 
aprobación, así como o prazo para realizar a correspondente adecuación. 

Por outra parte, é preciso establecer un réxime transitorio, de aplicación en tanto non 
se adapten os instrumentos de ordenación urbanística municipal ás determinacións 
incluídas no plan sectorial. 

Por todo elo, a Consellería de Medio Ambiente, Territorio e Infraestruturas, en uso das 
competencias que lle corresponden con respecto ás estradas de titularidade da 
Comunidade Autónoma de Galicia, propón o establecemento da seguinte normativa 
para a aplicación do Plan Sectorial da rede viaria de Ferrol, Fene, Neda, Narón, Ares, 
Mugardos y Cabanas e a súa área de influencia. 

Capítulo I. Disposicións xerais 

Artigo 1º. Obxecto 

O obxecto desta normativa é establecer as determinacións do Plan Sectorial da rede 
viaria de Ferrol, Fene, Neda, Narón, Ares, Mugardos y Cabanas e a súa área de 
influencia que vincularán ós instrumentos de ordenación urbanística municipal dos 
concellos do seu ámbito de aplicación, así como establecer as determinacións dos 
anteditos instrumentos de ordenación urbanística municipal que teñan que ser 
modificadas como consecuencia da aprobación do Plan Sectorial. 

Por outra parte, é tamén obxecto desta normativa o establecemento dun réxime 
transitorio para a súa aplicación en tanto os instrumentos de ordenación urbanística 
municipal non se adapten ás determinacións incluídas no Plan Sectorial, ás que se fai 
referencia no parágrafo anterior. 

Artigo 2º. Ámbito de aplicación 

O ámbito de aplicación desta normativa abrangue os concellos incluídos no ámbito do 
Plan Sectorial da rede viaria de Ferrol, Fene, Neda, Narón, Ares, Mugardos y Cabanas. 

Artigo 3º. Seguimento da incidencia ambiental do Plan Sectorial 

O Plan Sectorial desenvolveranse segundo o indicado no Informe de Sustentabilidade 
Ambiental e na Memoria Ambiental correspondente. 

O seguimento do desenvolvemento do Plan Sectorial levarase a cabo segundo os 
mecanismos previstos nos anteditos documentos. 

Capítulo II. Determinacións do Plan Sectorial 

Artigo 4º. Esquema da rede 

1. Defínese o esquema da rede de estradas na área de influencia de Ferrol, Fene, Neda, 
Narón, Ares, Mugardos y Cabanas segundo o plano correspondente. 

2. A Administración Xeral da Comunidade Autónoma de Galicia e as administracións das 
entidades locais do ámbito de aplicación desta normativa promoverán as medidas 
precisas para o desenvolvemento das actuacións que compoñen o esquema da rede 
de estradas na área de influencia de Ferrol, Fene, Neda, Narón, Ares, Mugardos y 
Cabanas. 

A Administración Xeral do Estado desenvolverá as actuacións que teña previsto 
executar, segundo a súa planificación en materia de estradas, en exercicio da súa 
competencia exclusiva sobre as obras públicas de interese xeral, cuxa realización 
afecte a máis dunha comunidade autónoma. 

Artigo 5º. Reservas viarias 

1. Defínense inicialmente como reservas viarias do Plan Sectorial as áreas identificadas 
como tales nos planos correspondentes. 

2. Cando a actuación para cuxa execución se teña establecido unha reserva viaria se 
teña desenvolvido a nivel de estudo informativo aprobado definitivamente, a reserva 
viaria prevista para ela no Plan Sectorial será substituída pola banda de flutuación do 
antedito estudo informativo, agás que este fose tramitado como un proxecto sectorial 
de incidencia supramunicipal e na súa normativa se estableza unha regulación 
diferente. 



En defecto de definición da banda de flutuación no estudo informativo, esta 
estenderase 100 m a cada lado do eixe da infraestrutura, e 200 m en torno ao punto 
quilométrico de referencia dos enlaces previstos. 

3. Cando a actuación para cuxa execución se teña establecido unha reserva viaria se 
teña desenvolvido a nivel de anteproxecto, proxecto de trazado ou proxecto de 
construción aprobado definitivamente deixará de considerarse a reserva viaria prevista 
para ela no Plan Sectorial, establecéndose a partir dese intre a zona de dominio público 
da estrada proxectada e as súas zonas de protección correspondentes, segundo o 
previsto na lexislación sectorial autonómica en materia de estradas. 

Artigo 6º. Zonas de non edificación 

1. Defínense inicialmente como zonas de non edificación do Plan Sectorial as áreas 
comprendidas entre as liñas de non edificación identificadas como tales nos planos de 
reservas viarias. 

2. Cando a actuación para cuxa execución se teña establecido unha zona de non 
edificación se teña desenvolvido a nivel de estudo informativo aprobado 
definitivamente, a zona de non edificación prevista para ela no Plan Sectorial será 
substituída pola zona reservada da edificación do antedito estudo informativo, agás que 
este fose tramitado como un proxecto sectorial de incidencia supramunicipal e na súa 
normativa se estableza unha regulación diferente. 

En defecto de definición da zona reservada da edificación no estudo informativo, esta 
estenderase: 

a. 75 m a cada lado do eixe, no caso de autoestradas, autovías e vías para 
automóbiles. 

b. 35 m a cada lado do eixe da infraestrutura no caso de estradas convencionais. 

c. 100 m en torno ao punto quilométrico de referencia dos enlaces previstos. 

d. 50 m en torno ao punto quilométrico de referencia das interseccións a nivel 
previstas. 

3. Cando a actuación para cuxa execución se teña establecido unha zona de non 
edificación se teña desenvolvido a nivel de anteproxecto, proxecto de trazado ou 
proxecto de construción aprobado definitivamente deixará de considerarse a zona de 
non edificación prevista para ela no Plan Sectorial, establecéndose a partir dese intre a 
liña limite de edificación da estrada proxectada, segundo o previsto na lexislación 
sectorial autonómica en materia de estradas. 

Artigo 7º. Informes previos 

1. Para a execución de obras, instalacións ou a realización de calquera outra actividade 
nas reservas viarias do Plan Sectorial deberase obter previamente informe vinculante 
da Axencia Galega de Infraestruturas. 

2. O informe ao que fai referencia este artigo deberá emitirse no prazo de dous (2) meses 
a contar dende o día seguinte a que a solicitude teña entrado no rexistro da Axencia 
Galega de Infraestruturas. 

O transcurso do dito prazo sen que se teña practicado a notificación da resolución 
permitirá á persoa interesada entender a súa pretensión como: 

a. Desestimada se a obra, instalación ou actividade que se pretende realizar se sitúa, 
total ou parcialmente, na zona de non edificación. 

b. Estimada se a obra, instalación ou actividade que se pretende realizar se sitúa, 
totalmente, fóra da zona de non edificación. 

3. Cando a actuación para cuxa execución se teña establecido unha reserva viaria se 
teña desenvolvido a nivel de estudo informativo aprobado definitivamente, estarase ao 
previsto nos artigos 5.2 e 6.2. 

4. Cando a actuación para cuxa execución se teña establecido unha reserva viaria se 
teña desenvolvido a nivel de anteproxecto, proxecto de trazado ou proxecto de 
construción non será precisa a obtención do informe previo ao que fai referencia este 
artigo. 

Porén, neses casos, a execución de obras, instalacións ou a realización de calquera 
outra actividade na zona de dominio público da estrada proxectada ou nas súas zonas 
de protección estará suxeita ao deber de obter a correspondente autorización previa, 
segundo o previsto na lexislación autonómica en materia de estradas. 

5. Non se poderán outorgar licencias, permisos ou outras autorizacións de carácter 
urbanístico para a realización de obras e actividades nas reservas viarias, sen que 
previamente se tivese obtido o informe previo ao que se refire este artigo. 

As licencias, permisos ou outras autorizacións de carácter urbanístico que se 
outorguen deberán respectar o contido dos informes previos ós que se refire este 
artigo, cuxo contido vincularaas e, en todo caso, prevalecerán sobre aquelas. 

Capítulo III. Determinacións da planificación urbanística a modificar 

Artigo 8º. Obriga de modificación 

As determinacións contidas nesta normativa vincularán ao planeamento das entidades 
locais, que haberán de adaptarse a elas no prazo dun ano dende a data da súa 
aprobación e, en todo caso, na primeira modificación ou revisión do planeamento 
urbanístico. 

Artigo 9º. Informes da Axencia Galega de Infraestruturas 

Os informes da Axencia Galega de Infraestruturas ós que se fai referencia neste 
Capítulo deberán emitirse no prazo de dous (2) meses a contar dende o día seguinte a 
que a solicitude teña entrado no rexistro da Axencia Galega de Infraestruturas. 



O transcurso do dito prazo sen que se teña practicado a notificación da resolución 
permitirá á persoa interesada entender desestimada a súa pretensión por silencio 
administrativo. 

Sección 1ª. Determinacións referidas á clasificación do solo 

Artigo 10º. Clasificación dos terreos afectados polas reservas viarias 

Os terreos afectados polas reservas viarias do Plan Sectorial clasificaranse, coas 
excepcións previstas nesta Sección, como solo rústico de protección de infraestruturas, 
podendo esa clasificación superpoñerse a calquera outra de solo rústico de especial 
protección. 

Nese sentido, as determinacións con respecto ás distintas clases de solo contidas 
nesta Sección refírense única e exclusivamente aos terreos afectados polas reservas 
viarias do Plan Sectorial. 

Artigo 11º. Solos urbanos 

1. Os solos clasificados como urbanos con anterioridade á aprobación do Plan Sectorial 
poderán manter a súa clasificación. 

2. Non se permitirá a clasificación como solos urbanos dos terreos incluídos nas reservas 
viarias do Plan Sectorial que non estivesen clasificados como tales con anterioridade á 
aprobación daquel, tendo en conta as prescricións do artigo 5.2 para o caso de 
actuacións desenvolvidas a nivel de estudo informativo aprobado definitivamente e do 
artigo 5.3 para o das desenvolvidas a nivel de anteproxecto, proxecto de trazado ou 
proxecto de construción aprobado definitivamente. 

Artigo 12º. Solos urbanizables 

1. Os solos clasificados como urbanizables con anterioridade á aprobación do Plan 
Sectorial que conten cun plan parcial aprobado, ou instrumento de desenvolvemento 
equivalente, poderán manter a súa clasificación. 

2. Nos solos clasificados como urbanizables con anterioridade á aprobación do Plan 
Sectorial que non conten cun plan parcial aprobado, ou instrumento de 
desenvolvemento equivalente, deberase recadar previamente un informe vinculante da 
Axencia Galega de Infraestruturas sobre a súa compatibilidade co desenvolvemento 
das infraestruturas viarias previstas no Plan Sectorial. 

3. Nos solos que se pretenda clasificar como urbanizables, cando non estivesen 
clasificados dese xeito con anterioridade á aprobación do Plan Sectorial, deberase 
recadar previamente un informe vinculante da Axencia Galega de Infraestruturas sobre 
a súa compatibilidade co desenvolvemento das infraestruturas viarias previstas no Plan 
Sectorial. 

4. No informe ao que se fai referencia nos apartados anteriores, a Axencia Galega de 
Infraestruturas poderá declarar: 

a. Que a clasificación dese solo como urbanizable, na parte que se ve afectada pola 
reserva viaria do Plan Sectorial, é totalmente compatible co futuro desenvolvemento 
da infraestrutura viaria prevista, polo que poderá clasificarse como tal. 

b. Que a clasificación dese solo como urbanizable, na parte que se ve afectada pola 
reserva viaria do Plan Sectorial, é parcialmente compatible co futuro 
desenvolvemento da infraestrutura viaria prevista, polo que poderán integrase nun 
sector de solo urbanizable, pero destinándoos, total ou parcialmente, a sistema 
xeral viario. 

Neste caso, no instrumento de planeamento preverase a obtención deses terreos 
por parte da administración titular da estrada mediante cesión obrigatoria ou 
ocupación directa, nos termos previstos na lexislación autonómica en materia de 
ordenación urbanística. 

c. Que a clasificación dese solo como urbanizable, na parte que se ve afectada pola 
reserva viaria do Plan Sectorial, é totalmente incompatible co futuro 
desenvolvemento da infraestrutura viaria prevista, polo que deberá clasificarse 
como solo rústico de protección de infraestruturas, podendo esa clasificación 
superpoñerse a calquera outra de solo rústico de especial protección. 

Artigo 13º. Solos de núcleo rural 

1. Os solos clasificados como de núcleo rural tradicional con anterioridade á aprobación 
do Plan Sectorial poderán manter a súa clasificación. 

2. Nos solos clasificados como núcleo rural común ou complexo con anterioridade á 
aprobación do Plan Sectorial deberase recadar previamente un informe vinculante da 
Axencia Galega de Infraestruturas sobre a súa compatibilidade co desenvolvemento 
das infraestruturas viarias previstas no Plan Sectorial. 

3. No informe ao que se fai referencia no apartado anterior, a Axencia Galega de 
Infraestruturas poderá declarar: 

a. Que a clasificación dese solo como núcleo rural común ou complexo, na parte que 
se ve afectada pola reserva viaria do Plan Sectorial, é parcial ou totalmente 
compatible co futuro desenvolvemento da infraestrutura viaria prevista, polo que 
poderá clasificarse como tal. 

b. Que a clasificación dese solo como núcleo rural común ou complexo, na parte que 
se ve afectada pola reserva viaria do Plan Sectorial, é parcial ou totalmente 
incompatible co futuro desenvolvemento da infraestrutura viaria prevista, polo que 
deberá clasificarse como solo rústico de protección de infraestruturas, podendo esa 
clasificación superpoñerse a calquera outra de solo rústico de especial protección. 

4. Non se permitirá a clasificación como solos de núcleo rural dos terreos incluídos nas 
reservas viarias do Plan Sectorial que non estivesen clasificados como tales con 
anterioridade á aprobación daquel, tendo en conta as prescricións do artigo 4.2 para o 
caso de actuacións desenvolvidas a nivel de estudo informativo aprobado 



definitivamente e do artigo 4.3 para o das desenvolvidas a nivel de anteproxecto, 
proxecto de trazado ou proxecto de construción aprobado definitivamente. 

Artigo 14º. Solos rústicos 

1. Os solos clasificados como rústicos de protección ordinaria con anterioridade á 
aprobación do Plan Sectorial deberán clasificarse como solo rústico de protección de 
infraestruturas. 

2. Os solos clasificados como rústicos de especial protección con anterioridade á 
aprobación do Plan Sectorial poderán manter a súa clasificación, superpoñéndoa á de 
solo rústico de protección de infraestruturas. 

Sección 2ª. Determinacións referidas á ordenación do solo 

Artigo 15º. Ordenación dos terreos afectados polas zonas de non edificación 

Os terreos afectados polas zonas de non edificación do Plan Sectorial ordenaranse, 
coas excepcións previstas nesta Sección, de tal xeito que non se permita nelas ningún 
tipo de construción de nova planta, nin a reconstrución ou ampliación das existentes, 
por encima ou por debaixo da rasante do terreo. 

Nese sentido, as determinacións con respecto ás distintas clases de solo contidas 
nesta Sección refírense única e exclusivamente aos terreos afectados polas zonas de 
non edificación do Plan Sectorial. 

Artigo 16º. Solos urbanos 

1. Nos solos clasificados como urbanos con anterioridade á aprobación do Plan Sectorial 
deberase recadar previamente un informe vinculante da Axencia Galega de 
Infraestruturas sobre a compatibilidade da ordenación proposta co desenvolvemento 
das infraestruturas viarias previstas no Plan Sectorial. 

2. No informe ao que se fai referencia no apartado anterior, a Axencia Galega de 
Infraestruturas poderá declarar: 

a. Que a ordenación do solo urbano, na parte que se ve afectada pola zona de non 
edificación do Plan Sectorial, é totalmente compatible co futuro desenvolvemento da 
infraestrutura viaria prevista, polo que se poderá manter a ordenación proposta. 

b. Que a ordenación do solo urbano, na parte que se ve afectada pola zona de non 
edificación do Plan Sectorial, é parcialmente compatible co futuro desenvolvemento 
da infraestrutura viaria prevista, polo que se deberá modificar total ou parcialmente 
a ordenación proposta. 

Neste caso, deberase indicar concretamente o alcance das modificacións 
necesarias. 

c. Que a ordenación do solo urbano, na parte que se ve afectada pola zona de non 
edificación do Plan Sectorial, é totalmente incompatible co futuro desenvolvemento 

da infraestrutura viaria prevista, polo que todos os terreos situados entre as liñas de 
non edificación indicadas no Plan Sectorial deberanse ordenar de tal xeito que non 
se permita neles ningún tipo de construción de nova planta, nin a reconstrución ou 
ampliación das existentes, por encima ou por debaixo da rasante do terreo. 

Artigo 17º. Solos urbanizables 

1. Nos solos clasificados como urbanizables con anterioridade á aprobación do Plan 
Sectorial que conten cun plan parcial aprobado, ou instrumento de desenvolvemento 
equivalente, deberase recadar previamente un informe vinculante da Axencia Galega 
de Infraestruturas sobre a compatibilidade da ordenación proposta co desenvolvemento 
das infraestruturas viarias previstas no Plan Sectorial. 

2. No informe ao que se fai referencia no apartado anterior, a Axencia Galega de 
Infraestruturas poderá declarar: 

a. Que a ordenación do solo urbanizable, na parte que se ve afectada pola zona de 
non edificación do Plan Sectorial, é totalmente compatible co futuro 
desenvolvemento da infraestrutura viaria prevista, polo que se poderá manter a 
ordenación proposta. 

b. Que a ordenación do solo urbanizable, na parte que se ve afectada pola zona de 
non edificación do Plan Sectorial, é parcialmente compatible co futuro 
desenvolvemento da infraestrutura viaria prevista, polo que se deberá modificar total 
ou parcialmente a ordenación proposta. 

Neste caso, deberase indicar concretamente o alcance das modificacións 
necesarias. 

c. Que a ordenación do solo urbanizable, na parte que se ve afectada pola zona de 
non edificación do Plan Sectorial, é totalmente incompatible co futuro 
desenvolvemento da infraestrutura viaria prevista, polo que todos os terreos 
situados entre as liñas de non edificación indicadas no Plan Sectorial deberanse 
ordenar de tal xeito que non se permita neles ningún tipo de construción de nova 
planta, nin a reconstrución ou ampliación das existentes, por encima ou por debaixo 
da rasante do terreo. 

3. Os solos clasificados como urbanizables con anterioridade á aprobación do Plan 
Sectorial que non conten cun plan parcial aprobado, ou instrumento de 
desenvolvemento equivalente, e poidan manter a súa clasificación en aplicación do 
previsto no artigo 13.2, deberase prever a súa ordenación de tal xeito que non se 
permita, nos terreos situados entre as liñas de non edificación indicadas no Plan 
Sectorial, ningún tipo de construción de nova planta, nin a reconstrución ou ampliación 
das existentes, por encima ou por debaixo da rasante do terreo. 

4. Os solos que se pretenda clasificar como urbanizables, cando non estivesen 
clasificados dese xeito con anterioridade á aprobación do Plan Sectorial, e poidan 
pasar a clasificarse como urbanizables en aplicación do previsto no artigo 13.3, 
deberase prever a súa ordenación de tal xeito que non se permita, nos terreos situados 
entre as liñas de non edificación indicadas no Plan Sectorial, ningún tipo de construción 



de nova planta, nin a reconstrución ou ampliación das existentes, por encima ou por 
debaixo da rasante do terreo. 

Artigo 18º. Solos de núcleo rural 

1. Nos solos clasificados como de núcleo rural tradicional con anterioridade á aprobación 
do Plan Sectorial deberase recadar previamente un informe vinculante da Axencia 
Galega de Infraestruturas sobre a compatibilidade da ordenación proposta co 
desenvolvemento das infraestruturas viarias previstas no Plan Sectorial. 

2. Nos solos clasificados como núcleo rural común ou complexo con anterioridade á 
aprobación do Plan Sectorial, e poidan manter a súa clasificación en aplicación do 
previsto no artigo 14.2, previamente un informe vinculante da Axencia Galega de 
Infraestruturas sobre a compatibilidade da ordenación proposta co desenvolvemento 
das infraestruturas viarias previstas no Plan Sectorial. 

3. No informe ao que se fai referencia nos apartados anteriores, a Axencia Galega de 
Infraestruturas poderá declarar: 

a. Que a ordenación do solo de núcleo rural, na parte que se ve afectada pola zona de 
non edificación do Plan Sectorial, é totalmente compatible co futuro 
desenvolvemento da infraestrutura viaria prevista, polo que se poderá manter a 
ordenación proposta. 

b. Que a ordenación do solo de núcleo rural, na parte que se ve afectada pola zona de 
non edificación do Plan Sectorial, é parcialmente compatible co futuro 
desenvolvemento da infraestrutura viaria prevista, polo que se deberá modificar total 
ou parcialmente a ordenación proposta. 

Neste caso, deberase indicar concretamente o alcance das modificacións 
necesarias. 

c. Que a ordenación do solo de núcleo rural, na parte que se ve afectada pola zona de 
non edificación do Plan Sectorial, é totalmente incompatible co futuro 
desenvolvemento da infraestrutura viaria prevista, polo que todos os terreos 
situados entre as liñas de non edificación indicadas no Plan Sectorial deberanse 
ordenar de tal xeito que non se permita neles ningún tipo de construción de nova 
planta, nin a reconstrución ou ampliación das existentes, por encima ou por debaixo 
da rasante do terreo. 

Artigo 19º. Solos rústicos 

Os solos clasificados como rústicos deberanse ordenar de tal xeito que non se permita, 
nos terreos situados entre as liñas de non edificación indicadas no Plan Sectorial, 
ningún tipo de construción de nova planta, nin a reconstrución ou ampliación das 
existentes, por encima ou por debaixo da rasante do terreo. 

Disposición transitoria primeira. 

En tanto non se adaptan ás determinacións establecidas nesta normativa, a execución 
dos instrumentos de ordenación urbanística municipais nos terreos incluídos nas 
reservas viarias do Plan Sectorial rexerase pola regulación transitoria establecida nesta 
disposición. 

1. Solo urbano: Os solos clasificados como urbanos, consolidados ou non consolidados, 
manterán a súa clasificación orixinal, e rexeranse pola normativa que para eles se 
estableza no instrumento de ordenación urbanística vixente. 

2. Solo urbanizable: 

a. Os solos clasificados como urbanizables, delimitados ou non delimitados, que 
conten cun plan parcial aprobado, ou instrumento de desenvolvemento equivalente, 
manterán a súa clasificación orixinal, e rexeranse pola normativa que para eles se 
estableza no instrumento de ordenación urbanística vixente. 

b. Os solos clasificados como urbanizables, delimitados ou non delimitados, que non 
conten cun plan parcial aprobado, ou instrumento de desenvolvemento equivalente, 
deberán obter, con carácter previo á aprobación daquel, un informe vinculante da 
Axencia Galega de Infraestruturas sobre a súa compatibilidade co desenvolvemento 
das infraestruturas viarias previstas no Plan Sectorial, segundo o establecido e cos 
efectos previstos nos artigos 13 e 18 desta normativa, que serán efectivos de xeito 
inmediato. 

3. Solo de núcleo rural: 

a. Os solos clasificados como de núcleo rural tradicional manterán a súa clasificación 
orixinal, e rexeranse pola normativa que para eles se estableza no instrumento de 
ordenación urbanística vixente. 

b. Os solos clasificados como de núcleo rural común manterán a súa clasificación 
orixinal, e rexeranse pola normativa que para eles se estableza no instrumento de 
ordenación urbanística vixente, pero previamente á concesión da licenza urbanística 
por parte do concello correspondente será precisa a obtención dun informe 
vinculante da Axencia Galega de Infraestruturas sobre a súa compatibilidade co 
desenvolvemento das infraestruturas viarias previstas no Plan Sectorial. 

O antedito informe rexerase polo indicado nos artigos 14 e 19 desta normativa e 
provocará, de xeito inmediato, os efectos previstos nel. 

En todo caso, o informe deberá emitirse en sentido desfavorable cando a obra, 
instalación ou actividade que se pretenda realizar consista nalgún tipo de 
construción de nova planta, ou na reconstrución ou ampliación das existentes, por 
encima ou por debaixo da rasante do terreo, e se sitúe, total ou parcialmente, na 
zona de non edificación. 

4. Solo rústico: 



a. Os solos clasificados como rústicos de protección ordinaria pasarán a ter a 
consideración de solo rústico de protección de infraestruturas, e rexeranse polo 
previsto para eles na lexislación autonómica de ordenación urbanística. 

b. Os solos clasificados como rústicos de especial protección manterán a súa 
clasificación, superpoñéndoa á de solo rústico de protección de infraestruturas, e 
rexeranse polo previsto para eses casos na lexislación autonómica de ordenación 
urbanística. 

Disposición final 

Esta normativa entrará en vigor ao día seguinte da súa publicación no Diario Oficial de 
Galicia. 

